
Eqqartuussiveqarneq pillugu inatsisip aamma inatsisit allat 

assigiinngitsut allanngortinneqarnerinik (Meeqqat il.il. pillugit 

inatsisip allanngortinnerata kingunerisaanik allannguutit) 

aamma aappariilersarneq aappariikkunnaartarnerlu pillugu 

inatsisip kiisalu inatsisit allat assigiinngitsut allannguutaat 

pillugit inatsisip Kalaallit Nunaanni atuutilersinneqarnissaat 

pillugu peqqussut (Ilaqutariinnermi inatsiseqartitsineq il.il. 

pillugit malittarisassanik pisariillisaaneq) 

 

UAGUT MARGRETHE AAPPAT, Guutip saammassineratigut Danmarkip dronningia, 

nalunaarpugut: 

 Eqqartuussiveqartneq pillugu inatsimmi nr. 461, 7. juni 2001-imeersumi § 11, imm. 2, 1) 

aamma inatsisit allat assigiinngitsut (meeqqat pillugit inatsisip allanngortinneqarnerata 

kingunerisaanik allannguutit) aamma aappariilersarneq aappariigunnaartarnerlu pillugit 

inatsisip allanngortinneqarnera pillugu inatsimmi nr. 446, 9. juni 2004-meersumi § 12, imm. 

22) inatsisisillu assigiinngitsut allat naapertorlugit aalajangersarneqarpoq: 

 

   § 1 

 Aappariilersarneq aappariigunnaartarnerlu pillugit inatsimmi, kunngip peqqussutaatigut 

nr. 307, 14. maj 1993-imeersukkut Kalaallit Nunaanni atuutilersinneqartumi, peqqussutikkut 

nr. 321, 26. april 1996-imeersukkut aamma peqqussutikkut nr. 197, 7. marts 2016-

imeersukkut allannguuteqartinneqartumi makku allannguutigitinmneqarput: 

1. § 34, imm. 2, oqaaseqatigiit siullianni “38,” atorunnaarsinneqarpoq. 

2. § 38 atorunnaarsinneqarpoq.  

 

§ 2 

 Peqqussut atuutilersinneqarpoq ulloq 1. juli, 2016. 

 

 Tunniunneqarpoq Christiansborg Slotimi, ulloq 6. juni, 2016 

Kunngisut atsiorpugut naqissusiillutalu 

MARGRETHE R. 

/ Karen Ellemann 



1) Aalajangersagaq ima oqaasertaqarpoq: “§§ 2, 3, 5 aamma 6 kunngip peqqussutaatigut Savalimmiunut 

aamma Kalaallit Nunaannut atuutilersinneqarsinnaapput immikkoorutit Savalimmiuni Kalaallit 

Nunaannilu pissutsit immikkut ittut atortitaat malillugit.” 

2) Aalajangersagaq ima oqaasertaqarpoq: “§§ 1-3 aamma 5-8 kunngip peqqussutaatigut tamakkiisumik 

ilaannarmilluunniit Savalimmiuni aamma Kalaallit Nunaanni atuutilersinneqarsinnaapput 

immikkoorutit Savalimmiuni Kalaallit Nunaannilu pissutsit immikkut ittut atortitaat malillugit.” 

 

 


